
PREDMET: Narativni izvještaj o radu Općinskog suda u Velikoj Kladuši za 2020. godinu

1. OSVRT NA ORGANIZACIJU I KADROVSKU OSPOSOBLJENOST SUDA

U ovom sudu u 2020-toj godini, radilo je šestoro sudaca i jedna stručna saradnica. Upražnjeno  mjesto za jednog redovnog suca, nije još popunjeno, a redovni sudac je otišao u mirovinu 01.10.2019. godine. Konkurs je raspisan, ali procedura izbora nije okončana. 

2. OSTVARENJE NORME U IZVJEŠTAJNOM RAZDOBLJU
U izvještajnoj godini, sud je ostvario kolektivnu normu u procentu od  94,55 %. 
Norma po nositeljima pravosudne funkcije je kako slijedi:
	Sudija / stručni saradnik
	Norma po CMS
	Preračunata norma

	Jasmina Miljković - predsjednica suda
	69,18 %
	146,76 %

	Dragana Đerić Cerović - predsjednica izvršnog odjeljenja
	75,27 %
	83,63 %

	Ekrem Šarić - predsjednik krivičnog odjeljenja
	81,26 %
	95,00 %

	Edis Veladžić - predsjednica parničnog odjeljenja
	70,29 %
	83,18 %

	Emir Hasić - sudac

	90,43 %
	90,78 %

	Ismet Alibašić - predsjednik vanparničnog odjeljenja
	71,49 %
	82,59 %

	Veldina Kajdić – stručna saradnica

	74,45 %
	79,94 %


Iz priložene tabele je vidljivo da je samo predsjednica suda ostvarila normu iznad 100 % (146,76 %), a svi ostali nositelji pravosudne funkcije nisu ostvarili normu u stopostotnom iznosu.

Cijenim da je ovako postignuta kolektivna norma suda, pa i sudaca pojedinačno prihvatljiva, jer sud zbog odluka VSTV-a, te odluka kriznih štabova, a vezano za covid-19, u određenim periodima u toku godine nije održavao suđenja, te se to odrazilo na kolektivnu normu suda. U svim prethodnim godinama, ovaj sud je konstantno ostvarivao kolektivnu normu iznad 100 %.

3. OSTVARENI KVALITET U IZVJEŠTAJNOM  RAZDOBLJU  JE  81,45 %

Nositelji pravosudne funkcije su donijeli 2627 odluka, na koje se može uložiti pravni lijek.
Kantonalni sud u Bihaću je u ovoj godini odlučio o žalbama u 435 predmeta.

Potvrđeno je 295 odluka, ukinuto je 94 odluke,  preinačeno je 45 odluka i u 3 odluke je odbačen izjavljeni pravni lijek. 

U jednom predmetu, Kantonalni sud u Bihaću je ukinuo rješenje ovog suda i odredio usmeni pretres pred drugostepenim sudom, te je donio rješenje zbog propuštanja i tako preinačio rješenje ovog suda (prekršajni predmet).
Kvalitet odluka ovog suda u 2019-toj godini je iznosio 91,34 %, a u ovoj 2020-toj 81,45 %, što je cca 10 % niži kvalitet odluka.

Činjenica koja je značajno utjecala na kvalitet suda u 2020-toj godini je ukidanje velikog broja rješenja o mjesnoj nenadležnosti od strane Kantonalnog suda u Bihaću, u kojim rješenjima je Kantonalni sud zaključio da je ovaj sud donoseći ovakva rješenja postupio suprotno članu 19. stav 2. i članu 45. Zakona o parničnom postupku. Tužbe tužitelja nad kojim je otvoren stečajni postupak, te su postupajući NPF ovog suda, donijeli rješenja o mjesnoj nenadležnosti, a Kantonalni sud, odlučujući o žalbama, ukinuo ovakva rješenja (veliki broj „Mal“ predmeta i određeni broj „P“ predmeta). Stoga je kvalitet odluka u „Mal“ predmetima svega 47,82 %, a u parničnom referatu u kompletu 75,00 %.
Kvalitet odluka po NPF:
	
	Broj donesenih odluka na koje se može izjaviti pravni lijek
	Ukupan broj ožalbenih odluka
	Broj odbačenih pravnih lijekova
	Broj potvrđenih odluka
	Broj preinačenih odluka
	Broj preinačenih odluka donijetih nakon održane glavne rasprave ili pretresa pred drugostepenim sudom
	 Broj ukinutih odluka
	Broj djelimično ukinutih odluka 
	Kvalitet sudskih odluka

	Jasmina Miljković
	516
	20
	1
	16
	0
	 
	4
	
	83,27%

	Dragana Djeric
	376
	69
	
	61
	2
	 
	6
	
	92,51%

	Ekrem Šarić
	177
	28
	
	18
	7
	 
	3
	
	90,82%

	Edis Veladžić
	264
	118
	1
	83
	17
	 
	18
	
	86,18%

	Emir Hasić
	657
	48
	1
	39
	5
	1
	3
	
	94,71%

	Ismet Alibašić
	264
	46
	
	33
	6
	 
	7
	
	86,92%

	Veldina Kajdić
	373
	106
	
	45
	8
	 
	53
	
	56,08%

	UKUPNO
	2627
	435
	3
	295
	45
	1
	94
	
	81,45%


Kvalitet odluka po odjeljenjima:

	
	Broj donesenih odluka na koje se može izjaviti pravni lijek
	Ukupan broj ožalbenih odluka
	Broj odbačenih pravnih lijekova
	Broj potvrđenih odluka
	Broj preinačenih odluka
	Broj preinačenih odluka donijetih nakon održane glavne rasprave ili pretresa pred drugostepenim sudom
	 Broj ukinutih odluka
	Broj djelimično ukinutih odluka 
	Kvalitet sudskih odluka

	Izvršno
	956
	71
	
	62
	2
	
	7
	
	91,69%

	Krivično
	368
	46
	
	31
	8
	
	7
	
	87,05%

	Parnično
	718
	268
	1
	162
	31
	
	75
	
	75,00%

	Prekršajno
	483
	28
	1
	23
	4
	1
	
	
	99,96%

	Vanparnično
	102
	22
	1
	17
	
	
	5
	
	80,30%

	UKUPNO
	2627
	435
	3
	295
	45
	1
	94
	
	81,45%


4. OSTVARENI REZULTATI U IZVJEŠTAJNOM RAZDOBLJU U POGLEDU BROJA RIJEŠENIH I NERIJEŠENIH PREDMETA
5. RAZLOZI ZA ZNAČAJNE PROMJENE  U BROJU NERIJEŠENIH PREDMETA
U sudu je na dan 31.12.2019. godine evidentirano 2430 neriješenih predmeta.
U toku 2020. godine u sudu je zaprimljeno 3765 predmeta, te je u istoj godini riješeno 3350 predmeta i  sa danom 31.12.2020. godine, u sudu je ostalo 2848 neriješenih predmeta. Unazad više od 5 godina, jedan izvršni predmet na redovnim izvještajima je iskazan završenim, ali negdje u sistemu se vodi i dalje kao otvoren, i ovakvo stanje se prenosi iz godine u godinu, tako da ovaj sud ima stvarno neriješenih predmeta 2847.
U ovom broju je 56 predmeta koji su u CMS sistemu označeni kao nerješivi. 

Ostavinski predmeti predstavljaju brojku 725 otvorenih predmeta, 35 predmeta rješavaju NPF ovog suda i ovi predmeti će ući u plan rješavanja za ovu godinu, a 690 predmeta je povjereno notarima na rješavanje.

U otvorenim tj. neriješenim predmetima 1659 predmeta su predmeti koji prema Uputstvu za izradu plana rješavanja predmeta, ulaze u Plan rješavanja predmeta za ovu godinu, a 1132 predmeta su predmeti koji prema Uputstvu ne ulaze u Plan rješavanja, ali će NPF koji duže i ove predmete, iste rješavati u toku 2021. godine. Ovih 56 predmeta koji su označeni kao nerješivi, rješavat će se kada se ispune pretpostavke da se predmeti riješe (krivični predmeti u kojima su raspisane potjernice i izvršni predmeti gdje je odloženo izvršenje do isteka 2021. godine).
U odnosu na 2019. godinu, ovaj sud je 2020. godinu završio sa većim brojem neriješenih predmeta i to za 418 predmeta. Ova razlika se odnosi na značajno povećanje broja ostavinskih predmeta u odnosu na 2019. godinu za 184 predmeta, izvršnih predmeta za 229, te u manjem broju povećanje i ostalih neriješenih predmeta u odnosu na 2019. godinu. 

Poredeći priliv predmeta u 2019. godini (3451) i 2020. godini (3765), vidljivo je da je u 2020. godini primljeno više 314 predmeta – u odnosu na 2019. godinu.

Isto tako poredeći broj riješenih predmeta u ove dvije godine, vidljivo je da je sud u 2019. godini riješio 4419 predmeta, a 2020. godini 3350 predmeta, pa je tako u 2020. godini sud riješio manje predmeta za 1069 predmeta.

Ova dva parametra (broj priliva predmeta i broj riješenih predmeta), u ove dvije godine, jasno pokazuju zbog čega je u ovom sudu sa 31.12.2020. godine povećan broj neriješenih predmeta u odnosu na prethodnu godinu. 

Bez obzira na povećan priliv predmeta u ovoj godini, da se nije desila situacija vezana za covid-19, ovaj sud sigurno bi riješio daleko veći broj predmeta, u najmanju ruku toliko da bi svi NPF ostvarili normu u procentu od 100 %, što bi rezultiralo smanjenjem broja neriješenih predmeta što je konstanta rezultata rada ovog suda u proteklom periodu od 6 godina. 

Sud je maksimalno radio na rješavanju predmeta u situaciji vezanoj za covid-19, te cijenim da se radi o odličnim rezultatima u ovakvim okolnostima. Posebno se treba imati u vidu da veliki broj građana koji su faktički stranke u predmetima kod ovog suda žive u zemljama Evrope i u ovoj situaciji vezanoj za covid-19 nije postojala mogućnost da se rješavaju takvi predmeti, čak iako je sud u određenom periodu (kraj proljeća do kraja ljeta) pokušavao da zakaže suđenja u ovakvim predmetima u kojima kao stranke sudjeluju brojne osobe, ali takvi pokušaji suda su bili bezuspješni jer su stranke opravdale svoje nedolaske, a sva opravdanja su vezana za probleme sa covid-19.

6. OSTVARENI REZULTATI U RADU NA STARIM PREDMETIMA
a) Procenat norme ostvarene na starim predmetima (broj riješenih starih predmeta/ukupan broj riješenih predmeta) iznosi 71,91 % 
U 2020-toj godini sud je riješio ukupno 3350 predmeta. 
Od ovog broja 2409 predmeta su predmeti u kojima je početak predmeta stariji od 1/2/3/4/5 godina, a  941 predmet, su riješeni predmeti, čiji je stvarni početak 2020. godina.

Na kraju 2020. godine u sudu je ostalo 2847 neriješenih predmeta. Od ovog broja, 672 predmeta su predmeti ciji je stvarni početak stariji od jedne ili više godina. Ostalih 2175 predmeta koji nisu riješeni, su predmeti čiji je stvarni početak 2020. godina (jedan izvršni predmet je stvarno završen i iskazan kao takav, ali godinama na pojedinim izvještajima takav predmet se vodi kao otvoren, zbog toga izvještaj pokazuje da je u sudu ukupno 2848 otvorenih predmeta, a stvarno je ta brojka 2847).
b) Broj neriješenih predmeta starijih od 1/2/3/4/5 godina na početku izvještajnog perioda: ukupno 672.
c) Broj riješenih predmeta starijih od 1/2/3/4/5 godina u toku izvještajnog perioda, ukupno 2409 predmeta.
7. TRAJANJE POSTUPKA

a) Prosječno trajanje postupka na svim referatima:

Posmatrano po referatima prosječno trajanje postupka kod ovog suda iznosi kako slijedi:

IZVRŠNI REFERAT


226 dana

KRIVIČNI REFERAT

129 dana

PARNIČNI REFERAT

244 dana

PREKRŠAJNI REFERAT

269 dana

SUDSKA UPRAVA


    4 dana

VANPARNIČNI REFERAT

205 dana 
Posmatrano po vrstama predmeta prosječno trajanje postupka kod ovog suda iznosi kako slijedi:

	Vrsta i faza predmeta
	Trajanje u danima

	I - I
	292
	dana

	I - Kom
	206
	dana

	Ip - Ip
	170
	dana

	Ip - Kom
	108
	dana

	K - I
	164
	dana

	Mal - I
	324
	dana

	P - I
	291
	dana

	Rs - I
	193
	dana

	V – I
	156
	dana

	K - Iks
	138
	dana

	K - K
	244
	dana

	K - Kbs
	56
	dana

	K - Kpp
	7
	dana

	K - Kps
	136
	dana

	K - Kv
	43
	dana

	Km – Iks
	27
	dana

	Km - Km
	32
	dana

	Km - Kpp
	1
	dan

	Mal - Kom
	218
	dana

	Mal - Mal
	284
	dana

	P - Mo
	112
	dana

	P - P
	234
	dana

	Rs - Rs
	223
	dana

	Pr - Ils
	186
	dana

	Pr - Ips
	279
	dana

	Pr – Pls
	20
	dana

	Pr - Pr
	269
	dana

	Su - Ap
	4
	dana

	O - O
	276
	dana

	V - Mpom
	20
	dana

	V - V
	145
	dana


Prema CMS izvještaju za izvještajni period prosječno trajanje postupka u predmetu kod ovog suda iznosi 218 dana.
b) Okolnosti koje dovode do produženja trajanja postupka
U ovoj godini smanjeno je prosječno trajanje postupka u predmetima kod ovog suda u odnosu na 2019. godinu kada je prosječno trajanje postupka u predmetu iznosilo 326 dana, a u ovoj godini je 218 dana. Smanjeno je trajanje predmeta u svim referatima.

c) Poduzete mjere za skraćenje trajanja postupka
Cijenim da je sud poduezo sve mjere da se skrati trajanje postupka u predmetima kod suda, te da postoji mala mogućnost za dodatno skraćivanje ovih rokova i to zbog poznate situacije vezane za pandemiju corona-virusa, kao i zbog činjenice da na prosječno trajanje utječu i predmeti koji su ranije inicirani, a koje nije moguće završiti iz objektivnih razloga, nedostupnost stranaka kao što su potjernice koje su raspisane u krivičnim predmetima ili dostava pismena u parničnim i vanparničnim predmetima strankama koje formalno imaju prebivalište na području ovog suda, a stvarno žive u drugim državama širom Evrope kao i u Sjedinjenim Američkim Državama i Kanadi. U ovakvim okolnostima dostava pismena se vrši putem Ministarstva pravde i takva dostava je jako spora i traje čak i više od jedne godine.

Ukoliko se normalizira situacija koja je nastala zbog pandemije corona-virusa kako u Bosni i Hercegovini i državama u okruženju, tako i u državama Evropske unije, moguće je realno očekivati da bi se ubuduće prosječno trajanje postupka u predmetima još skratilo.

8.  OSTVARENI REZULTATI U RADU NA PREDMETIMA RATNIH ZLOČINA


Općinski sud u Velikoj Kladuši nije stvarno nadležan za rješavanje predmeta ratnih zločina, pa stoga i nema takvih predmeta. 
9. OSTVARENI REZULTATI U RADU NA PREDMETIMA KORUPCIJE I ORGANIZIRANOG KRIMINALA
U izvještajnoj godini u sudu su evidentirana tri predmeta koji se odnose na krivična djela korupcije. U jednom predmetu je podignuta optužnica, a druga dva predmeta odnose se na krivični predmet koji je u ranijem periodu evidentiran kod ovog suda i u ovoj godini radi se faktički o fazi izvršenja pravomoćno izrečene kazne zatvora za jedno lice u trajanju od jedne godine. 

Navodim kratak sadržaj ovih predmeta, kao koruptivni koji su u ovoj godini evidentirani u ovom sudu. 
1. Predmet  br. 23 0 K 047905 20 Kps, optužnica Kantonalnog tužilaštva USK dostavljena je ovom sudu 17.12.2020. godine, te je postupajuća sutkinja odmah slijedećeg dana, 18.12.2020. godine donijela rješenje kojim potvrđuje optužnicu. Radi se o produženom krivičnom djelu Zloupotrebe položaja i ovlaštenja iz čl. 383. stav 1. u vezi sa čl. 55 KZ F BiH. Vrijeme kada je po navodu optužnice počinjeno krivično djelo, odnosi se na period 2011 – 2013. godina, a vezana je za konkursnu proceduru prijema zaposlenih u jednoj osnovnoj školi i optužnica je podnijeta protiv direktora iste škole. Iz navedenog je vidljivo da je u odnosu na radnju izvršenja djela, optužnica podignuta nakon devet godina. Razlog zašto je nakon devet godina podignuta optužnica, mogli bi znati u Kantonalnom tužilaštvu USK.
2. Predmeti  br. 23 0 K 025481 20 Iks i 23 0 K 025481 20 Kv, odnose se na izvršenje kazne zatvora nad osuđenim, te zahtjevu osuđenog da se pravomoćno izrečena kazna zatvora zamijeni u novčanu kaznu. U ovim predmetima pravomoćno je osuđeno jedno lice zbog krivičnog djela Zloupotrebe položaja i ovlaštenja iz čl. 383. stav 1. KZ F BiH, na kaznu zatvora u trajanju od jedne godine. Ova kazna je izrečena presudom Kantonalnog suda u Bihaću od 26.09.2019. godine, kojom je preinačena presuda ovog suda u odluci o kazni i izrečena je kazna zatvora od jedne godine, za jednu osobu a za drugu osobu uvjetna osuda. Optužnica je podignuta 10.12.2014. godine, ovaj sud je donio presudu 02.02.2017. godine i optužene oslobodio od optužbe, te je presuda po žalbi ukinuta i u ponovnom postupku sud je donio presudu 01.02.2019. godine, jedno lice je osuđeno na kaznu zatvora od dvije godine, a drugo na kaznu zatvora od šest mjeseci. Naredba za izvršenje kazne podnijeta je 15.05.2020. godine, i u to vrijeme zbog covid-19 je bilo obustavljeno upućivanje lica u KPZ Bihać, a kako je ubrzo omogućeno da se lica upute, osuđeni je pozvan radi upućivanja na izdržavanje kazne 01.06.2020. godine, te je podnio molbu da se ova kazna pretvori u novčanu kaznu i donijeta je presuda o zamjeni 22.06.2020. godine i osuđeni je kaznu platio 01.07.2020. godine.  
Iz svega  navedenog vidljivo je da je od strane Kantonalnog tužilaštva USK, ovom sudu dostavljen samo jedan predmet koji se odnosi na koruptivno krivično djelo u ovoj godini.
10. ZASTARE  PREDMETA

U ovoj godini evidentiran je jedan predmet u kojem je nastala izvršenja kazne zatvora (IKS) i tri predmeta u kojima je nastupila zastara krivičnog gonjenja (K):
1.Predmet broj 23 0 K 007033 01 Iks, zaprimljen u sudu 19.12.2020. godine, i odnosi se na izvršenje kazne zatvora od sedam godina. U ovom predmetu konstantno su poduzimane radnje, raspisana je potjernica od 06.12.2001. godine, za osobom je tragao i Interpol, te osuđeni nije pronađen i zbog nastupanja apsolutne zastare, postupak izvršenja kazne zatvora je obustavljen, rješenjem od 17.12.2020. godine. Predmet je dužila predsjednica suda.
2.Predmet broj 23 0 K 040948 18 K, završen je presudom od 14.08.2020. godine kojom se optužba odbija zbog nastupanja apsolutne zastare krivičnog gonjenja na dan 06.07.2020. godine. Optužnica Kantonalnog tužilaštva USK zaprimljena u ovom sudu 04.04.2018. godine, 11.04.2018. godine i sud je rješenjem potvrdio optužnicu. Nakon što se optuženi izjasnio da nije kriv, predmet je zaveden u K fazu, te u daljem toku postupka, održavani su pretresi i nastupila je apsolutna zastara. Faktički, u vrijeme kada je podnijeta optužnica 04.04.2018. godine, protekao je rok od pet godina i bila je već nastupila relativna zastara, te je protekao i dodatni rok od tri godine, te je preostalo svega dvije godine od dana podizanja optužnice, da se okonča krivični postupak kod ovog suda, kako bi se spriječila apsolutna zastara krivičnog gonjenja. Optuženom je stavljeno na teret da je počinio krivično djelo Obmana pri dobijanju kredita iz čl. 268. stav 4. u vezi čl. 55. KZ F BiH, u periodu 14.12.2009. godine do 05.07.2010. godine. Ne mogu se izjasniti zašto je postupak do podizanja optužnice, od dana kada je navodno počinjeno ovo krivično djelo, tarjao osam godina, te  zbog čega u tih osam godina nije podnijeta optužnica da bi se spriječilo nastupanje relativne zastare, jer je ta relativna zastara nastupila 2015. godine, što znači tri godine prije podizanja optužnice. Predmet je dužio sudac Emir Hasić.
3.Predmet broj 23 0 K 009367 13 K 2 završen je rješenjem od 14.07.2020. godine, obustavom krivičnog postupka jer je Kantonalno tužilaštvo USK odustalo od krivičnog gonjenja i sudija za prethodno saslušanje koji je potvrdio optužnicu, dao je odobrenje. Radi se o krivičnom djelu Krivotvorenje isprave iz čl. 373. stav 2. KZ F BiH, koji je počinio strani državljanin. Predmet je dužio sudac Ekrem Šarić.
4.Predmet broj 23 0 K 006412 11 K završen je rješenjem od 10.01.2020. godine, obustavom krivičnog postupka zbog nastupanja zastare. Radi se o krivičnom djelu Nedozvoljeno držanje oružja ili eksplozivnih tvari iz čl. 371. stav 1. KZ F BiH. Predmet je dužio sudac Ekrem Šarić.
11. ZAKLJUČNA ZAPAŽANJA O RADU SUDA U IZVJEŠTAJNOM RAZDOBLJU NA TEMELJU PRIKAZANIH PODATAKA I INFORMACIJA U STATISTIČKOM IZVJEŠĆU:

U ovoj godini, u odnosu na prethodne godine, sud nije uspio ostvariti propisanu kolektivnu normu (100 %), a u ranijim godinama sud je ne samo ostvario normu, već je norma bila iznad 100 %.

Isključiv razlog za neostvarenje norme su mjere koje se odnose na sprječavanje širenja corona-virusa. Odnosi se na prekide suđenja u proljeće 2020. godine, te potom kasnije mjere koje se odnose na ograničenja broja osoba kao i razdaljinu osoba koje mogu biti prisutne u zatvorenom prostoru. Uz ove mjere, problem su i predmeti u ovom sudu u kojima sudjeluju stranke koje žive i rade u drugim državama i zbog pandemije corona-virusa i mjera koje se poduzimaju, opravdano takve stranke ne mogu pristupiti u sud na zakazano ročište.
Ostvarena kolektivna norma suda u ovoj godini (94,55 %) jeste vrlo dobar rezultat, mogao je u neznatnom procentu biti i bolji, jer su postojali predmeti u kojima se moglo postupati i pored mjera vezanih za covid-19 (primjerice izvršni komunalni predmeti, kao i drugi izvršni predmeti u kojima se najčešće uopće ne održavaju ročišta), a svi NPF u rasporedu predmeta za ovu godinu, dužili su i takve predmete. Zbog toga smatram da postoje i subjektivni razlozi zašto kolektivna norma nije ostvarena u stopostotnom iznosu.

Stanje svih neriješenih predmeta na kraju godine (osim ostavinskih predmeta) ukazuje da je ovaj sud efikasan u radu. Ostavinski predmeti, osim manjeg broja predmeta, povjereni su notarima kao povjerenicima suda i iz godine u godinu, broj neriješenih predmeta se povećava. 
Predsjednica suda je zakazala i održala dva sastanka sa notarima kojima su povjereni predmeti, te je zaključeno da notari hitno pristupe radu po predmetima koji su stariji od tri godine. U ovoj godini pandemija virusa corone utjecala je i na rad notara, no smatram da je povećanje neriješenih predmeta, direktna posljedica činjenice da notari ne žele završiti predmete ukoliko nisu osigurali da im nasljednici ili jedan od nasljednika plati cjelokupnu naknadu za njihov rad. Povećanje ovih predmeta prisutno je kod svih sudova i potrebna je incijativa na višim razinama u vezi nerješavanja ovih predmeta ili hitna izmjena Zakona o nasljeđivanju u odredbi da se ovi predmeti povjeravaju notarima. 
Stanje neriješenih zemljišno-knjižnih predmeta je ažurno jer je na kraju godine ostalo svega 27 neriješenih redovnih predmeta, te se svi predmeti odnose na 2020. godinu.
Ostali neriješeni predmeti (4253) odnose se na predmete iz projekta registracije nekretnina. U toku godine, tek od polovine novembra, angažirana su dva privremena zemljišno-knjižna asistenta, koji rade po ovim predmetima.
12. PLANIRANE MJERE ZA POBOLJŠANJE STANJA U SUDU

 U ovakvim okolnostima zbog nepoznanice u vezi pandemije corona-virusa, teško je izvesti zaključak kako će sud raditi i rješavati predmete u 2021. godini. U svakom slučaju sud će sigurno rješavati sve predmete u kojima je moguće postupati bez obzira na sadašnje mjere u vezi pandemije.

Sud može postupati u predmetima u kojima je optužena jedna osoba (krivični predmeti), kao i u prekršajnim predmetima gdje je najčešće jedno lice protiv kojeg se vodi postupak, te u parničnim i vanparničnim predmetima u kojem su samo dva učesnika. Isto tako, suci mogu postupati u izvršnim predmetima, jer u tim predmetima se najčešće radnje poduzimaju van ročišta.

Predmeti u kojima sudjeluje više osoba, do normalizacije rada, faktički suci neće moći uzeti u rad. Očekuje se normalizacija stanja makar u proljeće, kada bi suci mogli postupati u svim predmetima ukoliko prestanu sa važenjem mjere vezane za corona-virus.


Zemljišno-knjižni ured će održati stanje ažurnosti redovnih predmeta, te se očekuje da će se rješavati i predmeti iz projekta registracije nekretnina jer su privremeni zemljišno-knjižni asistenti plaćeni po učinku i očito će biti motivisani da rješavaju što veći broj predmeta.


Na kraju ističem, ukoliko se mjere vezane za pandemiju corona-virusa ukinu u prvoj polovini ove godine, da će ovaj sud uspjeti riješiti sve predmete koji su obuhvaćeni planom, odnosno sve predmete koji su ostali neriješeni sa 31.12.2020. godine, te rješavati i predmete koji budu inicirani u 2021. godini jer i takve predmete trebaju rješavati da bi postigli normu. U sudu na kraju 2020. godine nije ostao dovoljan broj neriješenih predmeta da bi svi NPF ostvarili normu u 2021. godini, te stoga moraju pored rješavanja predmeta iz 2020. godine, rješavati i predmete koji budu inicirani u 2021. godini.

Predsjednica suda
Jasmina Miljković

